
Jokes II

01 Tewateronhyahkwa Khare kati ki í:i nón:wa.

01b Kanáhstatsi Hao’ ki.

00:00:02.278 - 00:00:04.506

02 Tewateronhyahkwa

Tekahonwá:sere kí:ken rothahitákhe. Ó:nen wahó:ken ronatén:ron wahón:nise thokén:nen.
Wahén:ron, “hey, tyatén:ron oh niyohtonhátye?" “Oh” wahén:ron, “skén:nen’kó:wa. Ok ní:se?”
Wahén:ron, “Yoyánere.” Wahén:ron káti ní ne se' Tekahonwá:sere wahén:ron, “Oh ní:yoht ne
sheksténha?” Thontayewénhstsi shahrehyá:ra’ne yakaonhé:yon ne shakoksténha wahén:ron,
“Kwató:ken ken tsi nityeyà:ta?”

00:00:06.195 - 00:00:30.974

04 Tekahonwasere             Yah ki' thó: teyà:wen.

04b Kanáhstatsi Yosté:rihst.

00:00:34.164 - 00:00:37.034

05 Ka’nahshóhon              Hen kè:yahre. shitewatyén:’a toka’ yà:yak na’tewakohseriyà:kon.
Akta tsi nón: thén:teron Buddy Goodleaf, thó: se's karháhare tánon’ sateryèn:tare tsi nón:
Brooklyn nonkwá:ti toká: tsyóhsera nikarí:wes tho niho’terón:take tyóhtkon ki'. So karhá:kon
thó: nonkwá:ti thó: wakatswá:ton niya’tè:kon thontayewénhstsi wa’katkahtho’ ki' tsi kaná:tayen
kanón:no. Akwé:kon thí: tsi ni tsi wáhi kanonhsaké:ron kanonhsawá:nens. Wakenerekó:’en ki
nahò:ten wakatkáhthon. Sakatá:weya’t kanónhskon wa’khehró:ri ake’nisténha wa’kí:ron, "Ísta,
sateryèn:tare niwatyatawén:’on?" Wa’í:ron, “Nahò:ten?” Só:k ki wa’kheró:ri ki nahò:ten
wa’katkáhtho. "A:" wa’í:ron “sanó:wen.”

00:00:42.598 - 00:01:43.769

11 Watyense                  Ate’karátsyon kí:ken. (A: Hao' ki, háo' ki. Ayakwatsyóhare). Yah,
akhsótha yontya’tawitsherón:ni’s tánon’ yakón:kwe tayontáweya’te’ yeyrenhá:wi anya’tará:’a
í:wa ahserí:ye’ tánon’ otsíhkwa’ wa’ontaténha’ne’ akhsótha atyà:tawi’ ayekón:ni. Ó:nen ki’
tayontáhsawen tánon ronwayén:’a kayé:ri’ na’tehaoserihyà:kon thó: rotkahrihserón:ni tsi
yakoyo’tátyes. Ó:nen ki’ wa’éhsa’ ki’ atyà:tawi’ otsíkwa sé:'s sayakoya..... yah
tesayakotsénryon só:k wa’énhre’ tóka yahanéhkwa'ne’ ki raksá:’a.  Wa’é:ron, “Aweronhátye
enyórhen’ne ensketsén:ri”. Katshe'tà:ke... orhen’ké:ne katshe’tà:ke akwáh wahentskó:ten.
Orihwí:yo ki’ akwé:kon ontóheste’ sók wa’é:ron, “akwé:kon sakenóhare.” Wa’onstáhtha’te
tánon’ sók wa’é:ron, “akwé:kon sahktsikó:ten kwáh yah thé’ teyakotenkénhson.”

00:02:39.644 - 00:02:51.415



18 Tekahonwasere             Kwáh ken thó niyawén:’on?
00:02:53.331 - 00:02:54.502

19 Watyense                  Hen, akaónha yonkkaratón:ni’ akhsótha. (Wa'esakaratón:ni)
00:02:57.233 - 00:03:00.219

20 Tewateronhyahkwa          Grace, saká:rayen ken ní:se?
00:03:00.908 - 00:03:02.517

21 Kanatí:res               Ohstónha ki' nen' ne teyokarátsyon. Teyontyatskahon'ón:ne ki’ ontyátshi.
O: tsi tetyontyatskà:hon tánon’ ó:ya ya’tayontáweya’te thó wa’onnitskó:ten. Nó:nen
wa’ontyattóke’ kí’ nahò:ten'k tyoké:tohte’ yehónhtakon. Wa’kí:ron, “nahò:ten thí tyohké:toht’s
tyehónhtakon?” Wa’akóhtshi’ ne thí:ken nasatya'takwé: ki wi' én:sahtste. kenh’ní:yoht.

00:03:30.115 - 00:03:34.366

27 Kanahstatsi               Tóka’ satya’takwé:kon.
00:03:34.299 - 00:03:35.874

28 Kanatí:res                Hen, tá: satya’takwé:kon ne én:sahtste’. Ne ki’ ayekóten yehónhtakon.
"Oh," wa’é:ron, “Oh, ne káti kí:ken, ne káti kí:ken watyé:was katahonhsatátstha kí:ken."

00:03:35.932 - 00:03:53.037

29 Akwiratekha               Ó:ya tewakhna'néta thí:ken. Shè:kon enkká:raton.
00:03:59.999 - 00:04:00.820

31 Kanahstatsi                Hen, ne shá:ka' takwakaratónhahs.
00:04:00.835 - 00:04:03.613

32 Akwiratekha               Yah ki ní:'i tewakká:ra kí:ken, nék tsi sénha'k ni akká:raton’ kí:ken
tyakó:yen ne yonkkaratón:ni. Yah kwáh tetyakó:yen thakkwé:ni’ akhená:ton’ tyakó:yen nék tsi
tyakó:yen. Ni kí:ken akohserake’kó:wa nikahá:wi, tókat ó:nen wakká:raton yah teskehyahre,
sok kí:ken yakón:kwe kwáh ohahà:ke í:yen. Kenh’ ki’ nón:we wa’on kaná:takon sók
wahonwá:ken ki’ rón:kwe kenh tá:re, tánon’ kwáh yowiskwentárhro ne átste wáhi ó:nen’k tsi
kwáh skennen’shón:'a ayontén:ti’. Sók tsi kwáh í:wehre wáhi tahyatatohéston wáhi sók kí:ken
yakón:kwe kwáh tó:wa’ akí:ron wa’akoskwen’tárehste’ tánon’ é:neken, é:neken’ wa’tká:tane ne
akókhare. Á:ke akwáh tokén:'en ya’etyé:na’ne nek tsi kí:ken rón:kwe kwah nek
tehshakokanarátye. Yah tehshakoshnyé:non ne yah tehshakoyenawá:se’ taonsayé:ta’ne.  Kwáh
nek tehshakoká:nere’. Wa’akoná:kwen’ kí:ken yakón:kwe wa’i:ron, “hányo kí:ken, yah rón:kwe
té: tsi yah tehsekshnyé:nen." Sók wahén:ron, “Yah ki nen' ni:se rón:kwe té:.  Akwé:
wa’katkáhtho nahò:ten sá:yen.

00:05:18.141 - 00:05:26.407


